Հավելված N 11
ՀԱՇՎԵՏՎՈՒԹՅՈՒՆ
ՓՄՁ պետական աջակցության 2021 թվականի ծրագրի կատարման վերաբերյալ
ՓՄՁ Հայաստանի տնտեսության մրցունակության բարձրացման, ներառականության և կայուն զարգացման ապահովման կարևորագույն գործոններից է: 

Աջակցություն փոքր և միջին ձեռնարկատիրությանը ծրագրի համար տարեսկզբին նախատեսվել էր 183,120.0 հազար դրամ, ճշտված պլանը կազմել է 105,000.00 հազար դրամ, դրամարկղային ծախսերը՝ 79,343.5 հազար դրամ: Դրամարկղային ծախսի շեղումը կազմել է 25,656.45.0 հազար դրամ: 25,000.00 մլն դրամը նախատեսվում էր տրամադերել «Սևան Ստարտափ Սամիթ 2022» նախագծի համաֆինանսավորմանը, շեղումը պայմանավորված է կառավարության կողմից որոշման չընդունմամբ։
2021 թվականի ընթացքում Աջակցություն փոքր և միջին ձեռնարկատիրությանը ծրագրի շրջանակներում իրականացվել են հետևյալ ծրագրերը.
Աքսելերատոր#5. Կանանց տնտեսական զորեղացման պլատֆորմ» ծրագիր
ՀՀ կառավարության 2021 թվականի դեկտեմբերի 16-ի N 2097-Լ որոշմամբ հաստատվել է «Հայաստանի հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N2215-ն որոշման մեջ փոփոխություններ եվ լրացում կատարելու մասին որոշումը, որով հաստատվեց Հայաստանի Հանրապետության աշխատանքի և սոցիալական հարցերի նախարարության և ՄԱԶԾ հայաստանյան գրասենյակի միջև՝ «Աքսելերատոր#5. Կանանց տնտեսական զորեղացման պլատֆորմ» ծրագրի իրականացման նպատակով կնքել դրամաշնորհի պայմանագիր, առանց մրցութային ընթացակարգի՝ ուղիղ պայմանագիր կնքելու եղանակով կետը։ 
ՀՀ կառավարության 2020 թվականի օգոստոսի 27-ի N 1443-Լ որոշմամբ հաստատվել է Փոքր և միջին ձեռնարկատիրության զարգացման 2020-2024 թվականների ռազմավարությունը և դրանից բխող 2020-2022 թվականների գործողությունների ծրագիրը, որով սահմանվել են 2020-2024թթ. համար ՓՄՁ զարգացմանն ուղղված քաղաքականության շրջանակը, նպատակները, ակնկալվող արդյունքները և նախատեսվող միջոցառումները:
Գործող և սկսնակ ՓՄՁ-ի սուբյեկտներին գործարար ուսուցողական աջակցություն (սուբյեկտների քանակ) մասով Ձեռնարկատիրական հմտությունների զարգացման դասընթացին մասնակցել և դասընթացը ավարտել են մարզերից 297 դիմումատուներ, որոնցից 27-ը Արագածոտնի մարզից, 28-ը Արարատի մարզից, 27-ը Արմավիրի մարզից, 22-ը Գեղարքունիքի մարզից, 36-ը Լոռու մարզից, 55-ը Կոտայքի մարզից, 45-ը Շիրակի մարզից, 10-ը Սյունիքի մարզից, 19-ը Վայոց Ձորի մարզից, 28-ը Տավուշի մարզից։
Գործող և սկսնակ ՓՄՁ-ի սուբյեկտներին ֆինանսական և ներդրումային աջակցություն են ընդհանուր առմամբ 76 շահառու՝ 669,449,800․00 դրամ ընդհանուր արժեքով, որը ըստ մարզային բաշխվածքի տեղաբաշխվել է՝ Արագածոտնի մարզ՝ 60,636,000․00 դրամ, Արարատի մարզ՝ 13,500,000․00 դրամ, Արմավիրի մարզ՝ 71,700,000․00 դրամ, Գեղարքունիքի մարզ՝ 59,990,000․00 դրամ, Լոռու մարզ՝ 67,800,000․00 դրամ, Կոտայքի մարզ՝ 169,053,800․00 դրամ, Շիրակի մարզ՝ 106,150,000․00 դրամ, Սյունիքի մարզ՝ 29,000,000․00 դրամ, Վայոց Ձորի մարզ՝ 42,000,000․00 դրամ, Տավուշի մարզ՝ 49,620,000․00 դրամ։

Կորոնավիրուսի տնտեսական հետևանքների չեզոքացման աջակցության 19-րդ միջոցառման շրջանակներում.
ՀՀ կառավարության 2020 թվականի մայիսի 27-ի 854-Լ որոշմամբ հաստատվել է Կորոնավիրուսի տնտեսական հետևանքների չեզոքացման 19-րդ միջոցառումը, որի նպատակն է սկսնակ և 0-ից բիզնես գաղափար ունեցող ՓՄՁ-երի ձեռնարկատիրական հմտությունների զարգացումը և ֆինանսական հասանելիությունը։ 
ՀՀ էկոնոմիկայի նախարարության և Ներդրումների աջակցման կենտրոն հիմնադրամի կողմից միջև 30.06.2020թ. կնքվել է թիվ 148-20 պայմանագրիրը և նրան կից 25.12.2020թ. թիվ 422-20 համաձայնագիրը, համաձայն որոնց՝ նշված ծրագրով նախատեսված միջոցառումներն իրականացվել են Հիմնադրամի միջոցով.
· Միջոցառման շրջանակում ուսումնասիրվել են 490 հայտ.
· Միջոցառման շրջանակներում կազմակերպվող Ձեռնարկատիրության հմտությունների դասընթացին մասնակցել են 298.
· Միջոցառման շրջանակներում տրամադրվող պետական աջակցությունից օգտվել են 76 շահառուներ, աջակցության ընդհանուր չափը կազմել է 669.4 մլն դրամ։

